REPUBLIKA E KOSOVES - REPUBLIKA KOSOVO - REPUBLIC OF KOSOVO
GJYKATA KUSHTETUESE
USTAVNI SUD
CONSTITUTIONAL COURT

Prishtiné, mé 12 dhjetor 2024
Nr. ref.: RK 2584/24

AKTVENDIM PER PAPRANUESHMERI

né
rastin nr. KI139/24

Parashtrues

Avdylvehab Bytyqi

Vlerésim i kushtetutshmérisé sé Aktgjykimit, PAKR. nr. 43/2024, té 12 marsit
2024 té Gjykatés sé Apelit

GJYKATA KUSHTETUESE E REPUBLIKES SE KOSOVES

e pérbéré nga:

Gresa Caka-Nimani, kryetare
Selvete Gérxhaliu-Krasniqi, gjyqtare
Bajram Ljatifi, gjyqtar

Safet Hoxha, gjyqtar

Radomir Laban, gjyqtar

Remzije Istrefi-Peci, gjyqtare
Nexhmi Rexhepi, gjyqtar

Enver Peci, gjyqtar dhe

Jeton Bytyqi, gjyqtar

Parashtruesi i kérkesés

1. Kérkesa éshté parashtruar nga Avdylvehab Bytyqi, me vendbanim né Komunén e
Gjakovés (né tekstin e métejmeé: parashtruesi i kérkesés).



Vendimi i kontestuar

Parashtruesi i kérkesés e konteston kushtetutshmériné e Aktgjykimit [PAKR.nr.
43/2024] té 12 marsit 2024, té Gjykatés sé Apelit té Kosovés (né tekstin e métejmeé:
Gjykata e Apelit), né ndérlidhje me Aktgjykimin [2022:234101] e 7 dhjetorit 2023, té
Gjykatés Themelore né Gjakové — Departamenti pér krime té rénda (né tekstin e
métejmeé: Gjykata Themelore).

Objekti i ¢céshtjes

3.

Objekt i ¢éshtjes sé kérkesés éshté vlerésimi i kushtetutshmeérisé sé Aktgjykimit té
kontestuar, pérmes sé cilit pretendohet se parashtruesit té kérkesés i jané shkelur té
drejtat dhe lirité themelore té tij té garantuara me nenet: 23 [Dinjiteti i Njeriut], 24
[Barazia para Ligjit], 26 [E Drejta e Integritetit Personal], 31 [E Drejta pér Gjykim té
Drejté dhe té Paanshém] dhe 53 [Interpretimi i Dispozitave pér té Drejtat e Njeriut] té
Kushtetutés sé Republikés sé Kosovés (né tekstin e métejmé: Kushtetuta), né lidhje me
nenin 6 (E drejta pér njé proces té rregullt) té Konventés Evropiane pér té Drejtat e
Njeriut (né tekstin e métejmé: KEDN;j).

Baza juridike

4.

Kérkesa bazohet né paragrafét 1 dhe 7 t€ nenit 113 [Juridiksioni dhe Palét e Autorizuara]
té Kushtetutés, né nenet 22 (Procedimi i kérkesés) dhe 47 (Kérkesa individuale) té Ligjit
nr. 03/L-121 pér Gjykatén Kushtetuese té Republikés sé Kosovés (né tekstin e métejme:
Ligji) dhe né rregullin 25 (Parashtrimi i kérkesave dhe pérgjigjeve) té Rregullores sé
punés sé Gjykatés Kushtetuese té Republikés sé Kosovés (né tekstin e métejme:
Rregullorja e punés).

Procedura né Gjykatén Kushtetuese

5.

Mé 3 korrik 2024, parashtruesi i kérkesés e dorézoi kérkesén né Gjykatén Kushtetuese
té Republikés sé Kosovés (né tekstin e métejmeé: Gjykata).

Mé 15 korrik 2024, Kryetarja e Gjykatés pérmes Vendimeve [nr. GJR. KI139/24] dhe
[nr. KSH. KI139/24] caktoi gjyqtarin Radomir Laban, gjyqtar raportues dhe Kolegjin
shqyrtues, té pérbéré nga gjyqtarét: Gresa Caka-Nimani (kryesuese), Bajram Ljatifi dhe
Jeton Bytyqi (anétare).

ME 5 gusht 2024, Gjykata njoftoi parashtruesin e kérkesés pér regjistrimin e kérkesés.
NE té njéjtén dité, njé kopje e kérkesés sé parashtruesit té kérkesés iu dérgua Gjykatés
sé Apelit.

ME 5 néntor 2024, Kolegji shqyrtues shqyrtoi raportin e gjyqtarit raportues dhe njézéri
i rekomandoi Gjykatés papranueshmériné e kérkesés. T€ njéjtén dité, Gjykata: (i)
njézéri, e shpalli kérkesén té papranueshme; dhe (ii) me gjashté (6) vota pér dhe tre (3)
kundér e shpalli kérkesén e parashtruesit té kérkesés té€ papranueshme pér shkak té
mosshterrimit t€ mjeteve juridike.

Né té njéjtén daté, gjyqtari raportues Radomir Laban, né bazé té paragrafit (6) té
rregullit 53 (Votimi) té Rregullores sé Punés, kérkoi nga Kryetarja té caktojé njé gjyqtar
tjetér nga shumica, pér ta pérgatitur Aktvendimin né pérputhje me kérkesat e shumicés
sé gjyqtaréve. Me kété rast, Kryetarja e Gjykatés caktoi gjyqtarin Jeton Bytyqi pér té
pérgatitur Aktvendimin pér papranueshmeéri.



10.

11.

MEé 26 néntor 2024, gjyqtari Jeton Bytyqi e prezantoi Aktvendimin para pérbérjes sé
ploté té Gjykatés.

Neé pérputhje me rregullin 57 (Mendimet konkurruese) té€ Rregullores sé punés, gjyqtari
Radomir Laban ka pérgatitur mendim konkurrues, i cili do t€ publikohen sé bashku me
kété Aktvendim.

Pérmbledhja e fakteve

12,

13.

14.

15.

16.

17.

18.

Si¢ rezulton nga dosja e 1éndés, parashtruesi i kérkesés dyshohej se mé 15 dhjetor 2022
kishte detyruar té démtuarén F. B., t€ kryente akt seksual pa pélgimin e saj dhe nén
kércénim.

Mé 21 dhjetor 2022, Prokuroria Themelore né Gjakové (né tekstin e métejmé:
Prokuroria Themelore) ngriti Aktakuzé kundér parashtruesit t€ kérkesés pér kryerjen e
veprés penale “Dhunimi” nga neni 227, paragrafi 4, nén-paragrafi 4.4 lidhur me
paragrafin 1 té€ Kodit Nr. 06/L-074 Penal té Republikés sé Kosovés (né tekstin e
meétejmé: KPRK).

Mé 7 dhjetor 2023, Gjykata Themelore pérmes Aktgjykimit [2022:234101], e shpalli
parashtruesin e kérkesés fajtor pér kryerjen e veprés penale “Dhunimi”, dhe i shqiptoi
atij dénimin me burgim né kohézgjatje prej gjashté (6) vitesh. Gjykata Themelore e
vértetoi gjendjen faktike pérmes njé numri té konsiderueshém té provave, pérfshiré (i)
raportin e policisé dhe t€ hetuesit; (ii) raportet e Emergjenceés té Spitalit né Gjakové;
(iii) déshminé e té démtuarés; (iv) déshminé e katér (4) déshmitaréve; dhe (v) déshminé
e parashtruesit té€ kérkesés.

ME 5 janar 2024, kundér Aktgjykimit té lartcekur té Gjykatés Themelore mbrojtési i
parashtruesit t€ kérkesés parashtroi ankesé né Gjykatén e Apelit duke pretenduar, ndér
té tjera, se Aktgjykimi i Gjykatés Themelore, pérkatésisht dispozitivi i kétij Aktgjykimi
nuk éshté i kuptueshém dhe éshté kundérthénés me arsyetimin, dhe se i njéjti éshté i
bazuar né fakte té cilat nuk jané shqyrtuar gjaté shqyrtimit gjyqésor.

ME 10 janar 2024, parashtruesi i kérkesés ndaj Aktgjykimit té Gjykatés Themelore po
ashtu parashtroi ankesé né Gjykatén e Apelit, duke pretenduar, ndér té tjera, se
déshmité e té démtuarés dhe déshmitaréve jané té inskenuara.

Mé 31 janar 2024, Prokuroria e Apelit pérmes parashtresés [PPA/ILnr.58/2024]
propozoi qé té refuzohen ankesat e paraqitura nga parashtruesii kérkesés dhe mbrojtési

i tij.

Mé 12 mars 2023, Gjykata e Apelit pérmes Aktgjykimit [PAKR. nr. 43/2024], i refuzoi
si té pabazuara ankesat dhe vértetoi Aktgjykimin e Gjykatés Themelore. Gjykata e Apelit
vlerésoi, ndér té tjera, se Aktgjykimi i Gjykatés Themelore (i) éshté né pérputhje me
faktet e rastit té pérshkruara né dispozitiv té Aktgjykimit (ii) me provat e administruara
gjaté shqyrtimit gjyqésor dhe pretendimet e paléve né procedurén penale; dhe se (iii)
Gjykata Themelore ka dhéné arsye konkrete né lidhje me vértetimin e fakteve dhe
administrimin e provave gjaté shqyrtimit gjyqésor.

Pretendimet e parashtruesit té kérkesés

19.

Parashtruesi i kérkesés kérkon gé té vlerésohet nése pérmes vendimeve té€ kontestuara
jané shkelur té€ drejtat e tij kushtetuese, t€ garantuara pérmes neneve 23 [Dinjiteti i
Njeriut], 24 [Barazia para Ligjit], 26 [E Drejta e Integritetit Personal], 31 [E Drejta pér
Gjykim té Drejté dhe té Paanshém] dhe 53 [Interpretimi i Dispozitave pér t€ Drejtat e



20.

21.

22.

Njeriut] té Kushtetutés, né lidhje me nenin 6 (E drejta pér njé proces té rregullt) té
KEDNj-sé€.

(i) pérkitazi me pretendimet pér shkeljen e nenit 31 té Kushtetutés

Parashtruesi i kérkesés pretendon se Gjykata e Apelit ka shkelur paragrafin 1 t€ nenit
390 (Seanca para kolegjit t€ apelit) t€ Kodit nr. 08/L-32 t€ Procedurés Penale té
Kosovés (né tekstin e métejmé: KPPK-sé), sepse ka mbajtur seancén gjygésore pa
praning e tij, pérkundér faktit qé ka pasur ftesé€ dhe kété e kishte kérkuar edhe vet. Sipas
parashtruesit té kérkesés, mbrojtési i tij nuk ka pasur prokuré t€ posagme g€ pa
pélgimin e tij té mbajé seancén gjyqésore né Gjykatén e Apelit.

Parashtruesi i kérkesés po ashtu pretendon se Prokuroria Themelore, pas nxjerrjes sé
Aktvendimit pér fillimin e hetimeve, nuk e ka ftuar pér ta marré né pyetje dhe pér ti
dhéné mundésiné qé t'i kundérshtonte provat. Sipas tij, Prokuroria Themelore e ngriti
Aktakuzén pa e marré asnjéheré né pyetje gjaté procedurés paraprake té hetimeve.
Lidhur me kété parashtruesi i kérkesés thekson se mos-marrja e tij né pyetje nga
Prokuroria Themelore gjaté fazés sé hetimeve €shté shkelje e réndé e dispozitave ligjore
dhe shkelje e pakapércyeshme pér Gjykatén Themelore, e cila duhet té kujdesej sipas
detyrés zyrtare pér njé shkelje té tillé.

(i) pérkitazi me pretendimet pér shkeljen e té drejtés pér pérdorim té mjetit juridik

Parashtruesi i kérkesés pretendon qé Aktgjykimi i Gjykatés sé Apelit €shté né
kundérshtim me Kushtetutén, pér shkak se nuk pati mundési ta atakonte até pérmes
mjeteve t€ rregullta juridike. Parashtruesi i kérkesés thekson se ankesat e tij drejtuar
Gjykatés Themelore dhe Gjykatés s€ Apelit nuk u morén parasysh dhe se té dy
Aktgjykimet shkelén t€ drejtat dhe lirité e tij né procedurén gjyqésore. Parashtruesi i
kérkesés thekson se nuk ka pasur gasje né mjet tjetér juridik dhe kérkon qé Gjykata ta
pranojé kérkesén pa i shterur mjetet tjera juridike, duke iu referuar edhe rasteve té
Gjykatés KlIi1/09, parashtrues Tomé Krasnigi, Vendim pér Hegjen nga Lista té
Kérkesés, té 17 majit 2011; dhe Klo6/10, parashtrues Valon Bislimi, Aktgjykim i 30
tetorit 2010.

Dispozitat relevante ligjore

Kodi nr. 08/1L-032 i Procedurés Penale

Neni 407
Ankesa né Gjykatén Supreme kundér aktgjykimit té Gjykatés sé Apelit

1. Ankesé kundeér aktgjykimit té Gjykatés sé Apelit mund té paraqitet né Gjykatén
Supreme té Kosovés né rastin kur:

1.1. Gjykata e Apelit shqgipton dénim me burgim té pérjetshém ose vérteton
aktgjykimin e Gjykatés Themelore me té cilin éshté shqiptuar dénim 1 tillé;

1.2. Gjykata e Apelit pas shqyrtimit vérteton ndryshe gjendjen faktike nga Gjykata
Themelore dhe aktgjykimin e bazon né gjendjen e tillé faktike té vértetuar; ose
1.3.Gjykata e Apelit ndryshon aktgjykimin lirues té Gjykatés Themelore dhe e
zévendéson me aktgjykim dénues pér té akuzuarin.

[..]



Neni 419
Mjetet e jashtézakonshme juridike

1.Procedura penale e pérfunduar me aktvendim té formés sé preré ose me aktgjykim
té formés sé preré mund té rishikohet me kérkesén e personave té autorizuar vetém
né rastet dhe sipas kushteve té parapara me kété Kod. Kérkesa pér rishikim té
procedurés penale i paragqitet Gjykatés Themelore e cila ka nxjerr vendimin.

2. Pala mund té kérkojé zbutjen e jashtézakonshme té dénimit né ¢do kohé gjate
periudhés sé mbajtjes sé dénimit. Pala i paraget kérkesén Gjykatés Themelore e cila
ka nxjerr aktgjykimin né shkallé té paré, e cila ia pércjell té gjitha shkresat e léndés
Gjykatés Supreme.

3. Pala mund té paragqesé kérkesén pér mbrojtje té ligishmérisé brenda tre (3) muajsh
nga dita kur éshté dorézuar aktgjykimi i formés sé preré ose aktvendimi i formés sé
preré kunder té cilit kérkohet mbrojtja e ligishmérisé. Pala paraqet kérkesén né
Gjykatén Themelore e cila ka nxjerr vendimin né shkallé té paré, e cila ia pércjell té
gjitha shkresat e lendés Gjykatés Supreme.

4.Nenet 375, 376, 377, 378 dhe 379 té kétij Kodi zbatohen pér té gjitha kérkesat nga

ky nen.

C. Kérkesa pér mbrojtjen e ligishmérisé

Neni 432
Arsyet pér paraqitje sé kérkesés pér mbrojtje té ligishmérisé

1. Kundér vendimit gjyqésor té formés sé preré ose kundér procedurés gjygésore e
cila i ka parapriré marrjes sé€ vendimit té tille, pas pérfundimit té procedurés penale
né formé té preré mund té paragqitet kérkesé pér mbrojtjen e ligishmérisé né rastet
vijuese:

1.1. né rast té shkeljes sé ligjit penal;

1.2. né rast té shkeljes esenciale té dispozitave té procedurés penale nga neni 384,
paragrafit 11 kétij Kodi; ose

1.3. né rast té shkeljeve té tjera té dispozitave té procedurés penale kur shkeljet e tilla
kané ndikuar né ligishmériné e vendimit gjyqgésor.

2. Kérkesa pér mbrojtjen e ligjshmérisé nuk mund té ushtrohet pér shkak té
konstatimit té gabueshém ose jo té ploté té gjendjes faktike, as kundér vendimit té
Gjykatés Supreme té Kosovés me té cilén éshté vendosur mbi kérkesén pér mbrojtjen
e ligishmérisé.

3. Pavarésisht nga dispozitat e paragrafit 1 té kétij neni, Kryeprokurori i Shtetit
mund té paraqesé kérkesé pér mbrojtjen e ligishmérisé pér ciléndo shkelje ligjore.

4. Pavarésisht nga dispozitat e paragrafit 1 té kétij neni, kérkesé pér mbrojtje té
ligjshmérisé mund té paragitet, gjaté procedurés e cila nuk ka pérfunduar né formeé
té preré, vetém kundér vendimeve té formeés sé preré lidhur me caktimin, vazhdimin
ose ndérprerjen e paraburgimit.

Neni 433
Personat e autorizuar pér té paraqitur kérkesé pér mbrojtje té
ligishmérisé

1. Kérkesé pér mbrajtje té ligishmérisé mund té paraqesé Zyra e Kryeprokurorit té
Shtetit, 1 pandehuri dhe mbrojtési 1 tij. Pas vdekjes sé té pandehurit, kérkesé per
mbrojtje té ligishmérisé né emér té tij mund té paragesin personat e paraparé né
nenin 424, paragrafi 1 té kétij Kodi

2. Zyra e Kryeprokurorit té shtetit, i pandehuri, mbrojtési i tij dhe personat e
paraparé né nenin 424, paragrafin 1 té kétij Kodi mund té paraqesin kérkesé per
mbrojtje té ligishmérisé brenda tre (3) muajve nga dita e dorézimit té vendimit



giygésor té formés sé preré. Nése kundér vendimit té gjykatés themelore nuk
paragqitet ankesé, afati rrjedh nga dita kur vendimi merr formé té preré.

Vlerésimi i pranueshmérisé sé kérkesés

23,

24.

25.

26.

Gjykata sé pari vleréson nése parashtruesi i kérkesés i ka pérmbushur kriteret e
pranueshmeéris€, té pércaktuara né Kushtetuté dhe té parashikuara mé tej né Ligj dhe
né Rregullore té punés.

NEé kété drejtim, Gjykata i referohet paragraféve 1 dhe 7 té nenit 113 [Jurisdiksioni dhe
Palét e Autorizuara] té Kushtetutés, qé pércaktojné:

“1. Gjykata Kushtetuese vendos vetém pér rastet e ngritura para gjykatés né
ményreé ligjore nga pala e autorizuar.
[..]
7. Individét jané té autorizuar té ngrené shkeljet nga autoritetet publike té té
drejtave dhe lirive té tyre individuale, té garantuara me Kushtetuté, mirépo vetém
pasi té kené shteruar té gjitha mjetet juridike té pércaktuara me ligj.”

[...]

Gjykata gjithashtu shqyrton nése parashtruesi i kérkesés i ka pérmbushur kriteret e
pranueshmérisé, si¢ pércaktohet me Ligj. Né lidhje me kété, Gjykata i referohet neneve
47 (Kérkesa individuale), 48 (Saktésimi i kérkesés) dhe 49 (Afatet) té Ligjit, té cilét
pércaktojné:
Neni 47
(Kérkesa individuale)

“1. Cdo individ ka té drejté té kérkojé nga Gjykata Kushtetuese mbrojtje juridike
né rast se pretendon se té drejtat dhe lirité e tija individuale té garantuara me
Kushtetuté jané shkelur nga ndonjé autoritet publik.

2. Individi mund ta ngrité kérkesén né fjalé vetém pasi qé té keté shteruar té gjitha
myjetet juridike té pércaktuara me ligj.”

Neni 48
(Saktésimi i kérkesés)
“Parashtruesi 1 kérkesés ka pér detyré qé né kérkesén e tij té qartésoj saktésisht se
cilat té drejta dhe liri pretendon se i jané cenuar dhe cili éshté akti konkret i
autoritetit publik té cilin parashtruesi déshiron ta kontestoj.”

Neni 49

(Afatet)
“Kérkesa parashtrohet brenda afatit prej katér (4) muajve. Afati fillon té ecé gé
nga dita kur parashtruesit i éshté dorézuar vendimi gjygésor. Né té gjitha rastet e
tjera, afati fillon té ecé né ditén kur vendimi ose akti éshté shpallur publikisht]...]".

Pérvec késaj, Gjykata shqyrton nése parashtruesi i kérkesés ka pérmbushur kriteret e
pranueshmérisé, té parapara né rregullin 34 (Kriteret e pranueshmeéris€) t€ Rregullores
SE punés:
(1) Gjykata mund ta konsiderojé njé kérkesé té pranueshme nése:
[..]
(b) Jané shteruar té gjitha mjetet efektive té pércaktuara me ligj kundér aktit
té kontestuar;

[..]



27,

28.

29.

30.

31.

392,

Sa i pérket pérmbushjes sé kétyre kritereve, Gjykata fillimisht thekson se parashtruesi i
kérkesés éshté palé e autorizuar i cili konteston njé akt té njé autoriteti publik,
pérkatésisht Aktgjykimin [PAKR. nr. 43/2024] e 12 marsit 2024 t€ Gjykatés sé Apelit.

NEé vazhdim Gjykata do té vlerésojé nése parashtruesi i kérkesés i ka shteruar té gjitha
mjetet juridike té€ pércaktuara nga ligji, para se ta dorézojé kérkesén e tij né Gjykate.

Gjykata rikujton se paragrafi 7 i nenit 113 [Jurisdiksioni dhe Palét e Autorizuara] i
Kushtetutés dhe paragrafi 2 i nenit 47 (Kérkesa Individuale) té Ligjit pér Gjykatén
Kushtetuese, si dhe nén-paragrafit (b) i paragrafit (1) té rregullit 34 (Kriteret e
Pranueshmeérisé) té Rregullores sé Punés, pércaktojné detyrimin pér shterimin e “té
gjitha mjetet efektive té pércaktuara me ligj”, i cili detyrim pérbén njé nga kriteret
parésore té€ pranueshmérisé sé njé kérkese individuale té parashtruar né Gjykaté. Ky
detyrim né ményré té drejtpérdrejté ndérlidhet edhe me respektimin e parimit té
subsdiaritetit. Né kété kontekst, Gjykata duke afirmuar edhe praktikén gjyqésore té
GJEDNJ-sé, né vazhdimési ka theksuar se qéllimi dhe arsyetimi i rregullit pér té
shteruar mjetet juridike, éshté qé t’ju ofrojé autoriteteve pérkatése dhe para sé gjithash,
gjykatave té rregullta, mundésiné pér té parandaluar ose pér té korrigjuar shkeljet e
pretenduara té Kushtetutés. Sipas praktikés gjyqésore t€ GJEDNJ-sé dhe té Gjykatés,
ky rregull bazohet né supozimin gé pasqyrohet né nenin 32 [E Drejta pér Mjete
Juridike] t€ Kushtetutés né ndérlidhje me nenin 13 (E drejta pér zgjidhje efektive) té
KEDNJ-sé, gé rendi juridik i Republikés sé Kosovés siguron mjete efektive pér
mbrojtjen e té drejtave dhe lirive themelore té garantuara me Kushtetuté, para se rasti
té referohet né Gjykatén Kushtetuese (shih, ndér té tjera, rastin e Gjykatés KI179/20,
parashtrues Telekom i Kosovés Sh.A, Aktvendim pér papranueshmeéri, i 277 janarit 2021,

paragrafi 94).

Gjykata rikujton se, parashtruesit e kérkesés duhet té shterojné té gjitha mjetet juridike,
né kuptimin formal dhe procedural, kundér aktit té autoritetit publik qé e kontestojné
né té gjitha instancat me juridiksion té ploté (shih, rastet e Gjykatés, KI219/21,
parashtrues Isuf Ferati, Aktvendim pér papranueshmeéri i 19 korrikut 2022, paragrafét
26-28; K1193/20, Aktvendim pér papranueshmeéri i 5 majit 2021, paragrafét 26-28).

Gjykata duke u bazuar né praktikén gjygésore té GJEDNJ-sé ka theksuar se né
aplikimin e parimit qé ndérlidhet me fleksibilitetin dhe mungesén e formalizmit té
tepruar, duhet té vlerésohen dhe plotésohen disa kritere, té cilat jané té pércaktuara
pérmes praktikave respektive gjyqésore. Né té gjitha rastet, kur mjetet juridike nuk jané
shteruar, pér té pércaktuar nése té njéjtat, né rrethanat e rasteve pérkatése, jané
“efektive”, duhet té vlerésohet nése (i) ekzistenca e mjeteve juridike éshté “mjaftueshem
e sigurt jo vetém né teorti, por edhe né praktiké” sepse té njéjtat, duhet té jené né gjendje
“té ofrojné zgjidhje pérkitazi me pretendimet e njé parashtruesi” dhe “té ofrojné njée
mundési té arsyeshme pér sukses”; dhe (ii) mjetet juridike pérkatése jané né
“dispozicion, té qasshme dhe efektive”, (shih rastin e Gjykatés, Ki57/22 dhe 79/22,
parashtrues Shqipdon Fazliu dhe Armend Haliti, Aktgjykim i 4 korrikut 2022,
paragrafét 69; dhe rastet e GJEDNJ-sé, Akdivar dhe té tjerét kundér Turqisé, cituar mé
lart; Ocalan kundér Turqisé, nr. 46221/99, Aktgjykim i 12 majit 2005, paragrafét 63-
72; dhe Kleyn dhe té tjerét kunder Holandés, nr. 39343/98 dhe 3 té tjeré, Aktgjykim i
6 majit 2003, paragrafét 155-162).

Gjykata thekson se né praktikén e saj té méparshme gjyqésore, dhe bazuar né rrethanat
specifike té secilit rast konkret, kjo e fundit i ka shqyrtuar kérkesat e parashtruesve té
kérkesés kundér vendimeve té Gjykatés sé Apelit qé ndérlidheshin me vendimet pér
shpalljen fajtor pér vepra penale té parashtruesve té kérkesés (shih, rastet e Gjykatés
KI149/13, parashtrues Luké Kuzhnini, Aktvendim pér papranueshméri 5 dhjetorit

2013; dhe KI89/15, parashtrues Fatmir Koci, Aktvendim pér papranueshmeéri, i 28
janarit 2015.

Megjithaté, né vijim té shtjellimit t€ parimeve si mé sipér, Gjykata, né kuptim té parimit
té subsidiaritetit, duhet té vlerésojé nése né rrethanat e rastit konkret, parashtruesi i
kérkesés aktuale ka pasur né dispozicion mjete juridike efektive té pércaktuara me
legjislacionin né fuqi, pér t'i ngritur pretendimet e tij, qé kryesisht ndérlidhen me
ligjshmériné e Aktgjykimit [PAKR. nr. 43/2024], té€ Gjykatés sé Apelit, para se i njéjti
t'i drejtohet Gjykatés Kushtetuese.

Gjykata rikujton g€ Gjykata Themelore pérmes Aktgjykimit [2022:234101] t€ 7 dhjetorit
2023 parashtruesin e kérkesés e kishte shpallur fajtor pér kryerjen e veprés penale
“Dhunimi”, té cilit i kishte shqiptuar edhe dénimin me burgim né kohézgjatje prej
gjashté (6) vitesh. Si rezultat i késaj, parashtruesi i kérkesés dhe mbrojtésit té tij, kundér
Aktgjykimit té Gjykatés Themelore, paraqitén ankesa né Gjykatén e Apelit, ku kjo e
fundit pérmes Aktgjykimit [PAKR.nr.43/2024] té 12 marsit 2023, i refuzoi si té
pabazuara ankesat duke e vértetuar Aktgjykimin e Gjykatés Themelore. Gjykata, bazuar
né shkresat e 1éndés dhe pretendimet e tij né Gjykaté, véren se parashtruesi i kérkesés
kundér Aktgjykimit t€ Gjykatés sé€ Apelit nuk kishte parashtruar kérkesé pér mbrojtje
té ligjshmeérisé, mjet juridik ky i pércaktuar me nenin 419 (Mjetet e jashtézakonshme
juridike) t€ KPPK-sé.

NEé vijim, Gjykata rikujton se parashtruesi i kérkesés né kérkesén e tij té€ paraqgitur né
Gjykaté pretendon se (i) Gjykata e Apelit ka shkelur paragrafin 1 té nenit 390 (Seanca
para kolegjit té apelit) té€ KPPK-s€, sepse ka mbajtur seancén gjyqésore pa praniné e tij,
ndérsa mbrojtési i tij nuk ka pasur prokuré té posagme qé pa pélgimin e tij t€ mbajé
seancén gjyqésore né Gjykatén e Apelit; (ii) Prokuroria Themelore kishte ngritur
Aktakuzén pa e marré asnjéheré né pyetje até gjaté procedurés paraprake té hetimeve;
dhe se (iii) nuk ka pasur qasje né mjet tjetér té rregullt juridik pér té sfiduar Aktgjykimin
e Gjykatés sé Apelit. N€é kété aspekt Gjykata véren se ¢éshtjet g€ parashtruesi i kérkesés
ngrité para Gjykatés ndérlidhen me shkeljet e pretenduara procedurale nga ana e
Gjykatés Apelit dhe mos-marrjen e tij né pyetje gjaté fazés sé hetimeve.

Lidhur me mundésiné pér té kontestuar vendimet e Gjykatés sé Apelit para gjykatave té
rregullta, Gjykata véren se paragrafi 1 i nenit 407 t€ KPPK-sé (Ankesa né Gjykatén
Supreme kundér Aktgjykimit té Gjykatés sé Apelit) parasheh qé ankesa kundér
aktgjykimit t€ Gjykatés sé Apelit mund té paraqitet né Gjykatén Supreme né kéto raste:
(i) kur Gjykata e Apelit shqipton dénim me burgim té pérjetshém ose vérteton
Aktgjykimin e Gjykatés Themelore me t€ cilin éshté shqiptuar dénim i till€; (ii) Gjykata
e Apelit pas shqyrtimit vérteton ndryshe gjendjen faktike nga Gjykata Themelore dhe
aktgjykimin e bazon né gjendjen e tillé faktike té vértetuar; dhe (iii) Gjykata e Apelit
ndryshon aktgjykimin lirues té Gjykatés Themelore dhe e zévendéson me aktgjykim
dénues pér té akuzuarin. Né rastin konkret, parashtruesi i kérkesés nuk ka pasur té
drejté té ushtrojé ankesé né Gjykatén Supreme kundér Aktgjykimit t€ Gjykatés sé Apelit,
sepse (i) nuk ishte i dénuar me burgim té pérjetshém; (ii) Gjykata e Apelit nuk e vértetoi
ndryshe gjendjen faktike nga Gjykata Themelore; dhe as (iii) nuk e zévendésoi
Aktgjykimin e Gjykatés Themelore né lidhje me dénimin e tij.

Megjithaté, Gjykata vé né dukje se paragrafi 3 i nenit 419 (Mjetet e jashtézakonshme
juridike) i KPPK-sé parasheh mundésiné qé i pandehuri té paraqesé kérkesé pér
mbrojtje té ligjshmeérisé para Gjykatés Supreme, si mjet i jashtézakonshém juridik,
brenda tre (3) muajsh nga dita kur i éshté dorézuar aktgjykimi i formés sé preré. Sipas
nenit 432 (Arsyet pér paraqitje sé kérkesés pér mbrojtje té€ ligjshméris€) t€ KPPK-sé,
kérkesa pér mbrojtje té ligishmérisé mund té paraqitet né: (i) rast té shkeljes sé ligjit
penal; dhe (ii) né rast té shkeljes sé dispozitave té procedurés penale.

Gjykata po ashtu véren se Gjykata Supreme pérmes kérkesés pér mbrojte té ligjshmérisé
né njé numeér rastesh ka vendosur qé té deklarojé si té bazuara kérkesat e té pandehurve
pér mbrojte té ligijshmérisé dhe té kthejé né rigjykim vendimet e Gjykatés sé Apelit
(shih, rastet e Gjykatés KI111/20, parashtrues Elez Elezi, Aktvendim pér
papranueshmeéri, i 25 néntorit 2020, paragrafét 24 deri 26; KI71/20, parashtrues Etem
Arifi, Aktvendim pér papranueshmeéri, i 23 shtatorit 2020, paragrafi 28; dhe KI14/18,
parashtrues Hysen Kamberi, Aktgjykim, i 15 janarit 2020, paragrafi 25).

Prandaj, Gjykata vleréson se kérkesa pér mbrojtje t€ ligjshmérisé si mjet juridik né
proceduré penale, (i) éshté mjaftueshém i sigurt, jo vetém né teori por edhe né praktike,
pér té ofruar zgjidhje pérkitazi me pretendimet e parashtruesit; dhe (ii) éshté mjet
juridik né dispozicion, i qasshém dhe efektiv, pasi paléve i mundéson (a) korrigjimin e
gabimeve qé mund té jené béré nga gjykatat e shkallés mé té ulét; dhe (b) adresimin né
ményré té suksesshme t€ pretendimeve té tyre pér shkeljet e ligjit penal dhe atij té
procedurés penale.

Né vijim té kétij elaborimi, Gjykata vleréson se parashtruesi i kérkesés ka pasur
mundési qé kundér Aktgjykimit té Gjykatés sé Apelit t€ paragesé kérkesé pér mbrojtje
té ligjshmeérisé né Gjykatén Supreme, pérmes sé cilés mund té kishte ngritur
pretendimet e tij specifike qé¢ ndérlidheshin me (i) pjesémarrjen e tij né seancé
dégjimore; dhe (ii) marrjen e tij né pyetje nga Prokuroria Themelore. Kjo pér arsye se
kéto dy pretendime té parashtruesit té kérkesés i referohen edhe ¢éshtjeve té zbatimit
té dispozitave té procedurés penale, pér té cilat parashtruesi i kérkesés mund té
paragqiste kérkesé pér mbrojtje té ligjshmérisé prané Gjykatés Supreme.

Rrjedhimisht, Gjykata marré parasysh se né rrethanat e rastit konkret, si rezultat i
mosparagqitjes sé kérkesés pér mbrojtje té ligjshmérisé kundér Aktgjykimit té€ Gjykatés
sé Apelit, konstaton se kérkesa e tij duhet té shpallet e papranueshme, pér shkak té
mosshterimit t€ mjeteve juridike té pércaktuar me ligj, ashtu si¢ pércaktohet né
paragrafin 2 t€ nenit 47 t€ Ligjit dhe rregullin 34 (1) (b) t€ Rregullores sé punés.

PER KETO ARSYE

Gjykata Kushtetuese, né pajtim me paragrafét 1 dhe 7 té nenit 113 té Kushtetutés, me nenet
20, 47 dhe 48 té Ligjit dhe me rregullat 34 (1) (b) dhe 48 (1) (b) té Rregullores sé punés, mé 5
néntor 2024, njézéri

eton Bytyqi

VENDOS
L TE DEKLAROJE kérkesén té papranueshme;

I1. T'UA KUMTOJE kété Aktvendim paléve dhe, né pajtim me paragrafin 4 té nenit
20 té Ligjit, ta publikojé né Gazetén Zyrtare;

ITII. Ky Aktvendim hyn né fuqi né ditén e shpalljes né Gazetén Zyrtare té€ Republikés
sé Kosovés, né pajtim me paragrafin 5 té nenit 20 té Ligjit.

Kryetarja e Gjykatés Kushtetuese

ot

Gresa Caka-Nimani

